Фронтовик әтиләрнең гомер мизгелләре

Саклансыннар безнең хәтердә

Зилә МАҺИЯРОВА,
Казан милли-тикшеренү технология университеты доценты, педагогика фәннәре кандидаты

Илдар МАҺИЯРОВ,
Башкортстан Республикасы хәрби комиссариатының 1 нче бүлек башлыгы, полковник 

Тормыш юлында балачак, үсмер елларда зиһенгә кереп урнашкан мизгелләр безне гомер буе әйдәп бара. Инде үзебез дә олыгаябыз, әмма безне шәхес буларак формалаштырганнары – балачак мизгелләре. Алар әтиебез образы белән бәйләнгән. Әнә шул хатирәләрне кадерләп искә алу теләге кулга каләм алырга этәргеч бирде. Ни кызганыч: укытучы әтиебез турында үзе исән чакта яза алмадык, мактану булыр, дип уйладык.

Беренче мисал. Әтиебез – Миңлегаян Фәтхелбаян улы Маһияров туып үскән Яңабирде авылы Күәш елгасының таллыклы ике ярына урнашкан. Сугыш чорында талларны халык кисеп ягып бетергән инде. Хәзер яшь куакчыклар үсеп килә. Ә менә тирә-яктагы посадкалар – без мәктәп укытучылары белән утыртып, Күәштән су ташып сибеп үстергән агачлар. 

Әтиебез, 17 яшьлек яшүсмер егет, Рәҗәп урта мәктәбенә дүрт чакрым йөреп, X сыйныфта «4»ле һәм «5»ле билгеләренә генә укып йөргән җиреннән, 1943 елның декабрь аенда Бөек Ватан сугышына алына. Тоцк хәрби лагерьларында бераз хәрби хәзерлек алганнан соң, фронтка җибәрелә. Без немец телен белгән укучыларны уку елы уртасында фронтка алганнар, дигән фикердә идек. Тарихи документларга караганда, ул елны 18 яше тулмаган бик күп егетләр сугышка алынган икән.

Ул 2 нче Украина фронты составындагы 5 нче танк корпусының 20 нче гвардия танк бригадасында санинструктор булып хезмәт итә башлый. Киев, Буг, Прут, Яссы өчен каты сугышларда ике кабат яралана. 20 нче гвардия танк бригадасының 5нче моторизиванный десант бригадасы составында Корсунь-Шевченко юнәлешендәге авыр сугышта танкта 1 нче номерлы сугышчы, гвардия санинструкторы Маһияров, танкистлар белән берлектә илледән артык кешегә медицина ярдәме күрсәтеп, аларны сугыш кырыннан алып чыга. Прут елгасын форсировать итүдә катнаша. Немец- фашистларының Яссы янындагы оборонасына каршы сугышта каты яралана... Кызыл Йолдыз ордены белән бүләкләү турындагы архивтан алынган мәгълүматлар болар. Әти үзе сугыш хәтәре турында бервакытта да безгә сөйләмәде, ә армиядә хезмәт итеп кайткан укучылары белән ул дәһшәтле сугыш мизгелләрен бик сирәк кенә булса да мисал итеп сөйли иде. Россия Оборона министрлыгының Үзәк архивынан килгән архив документлары арасында түбәндәге хат безне тетрәндерде. Әтине котлау хатына маршал Малиновский үзе кул куйган! Аңа тизрәк терелүенә ышаныч белдергән. Бу дәһшәтле сугыш чорында фронт хәтле фронт белән җитәкчелек иткән маршал гади солдатка, үзе кул куеп шундый эчтәлекле хат җибәрүен югары әхлакый кыйммәт дип санарга кирәк. Сәбәп-нәтиҗәләр дигәндә, Бөек Ватан сугышында халкыбызның җиңү нәтиҗәләре турында бүген үсеп килүче яшьләргә әхлакый, патриотик юнәлешләрдә тәрбия бирүдә искиткеч үрнәк мисал бу. Шуңа күрә хатның күчермәсен язмабызга керттек. [image: image1.jpg]& g, s Jm!w M. Fusbpesninst

Икенче мисал. Бөек Ватан сугышында җиңү яулап, исән кайткан ир-атлар кебек үк запастагы старшина Маһияров мәктәп балаларына белем-тәрбия бирү хезмәтенә алынды. Ветеран укытучылар, кагыйдә буларак, мәктәптә катлаулы фәннәрне – тарих, математика, физика укытты, мәктәп директорлары булды. Башка фронтовиклар кебек үк, безнең әти дә мәктәп директоры, завуч булып та эшләде. Әти – Укчылар йолдызлыгыннан. Башка Укчылар кебек, үз алдына максат куйса, җиңеп чыкмый туктамас чын ир-егет иде. Әнә шул үҗәтлеге яки белемгә омтылышы аркасындамы инде, салкын бураннарда Рәҗәпкә – урта мәктәпкә дүрт чакрым йөреп укыган. Анда аларга филологик фәннәрне эвакуацияләнгән, бер кәлимә татар телен белмәгән укытучы ханым укыткан, шунлыктан әти рус һәм немец телләрендә иркен сөйләшә иде. Сугыштан соңгы авыр ачлык елларда Кушнаренко педучилищесын тәмамлый ул. Шушы мизгелдә бер хатирә белән таныштыру урынлы булыр дип уйлыйбыз. Әтиебез, кызы тугач, үзенә паекка бирелгән тары ярмасын баласына ашатырга алып кайтырга дип, янчыкка җыеп барган. Аны тулай торактан урлаганнар. Әни һаман безгә, әтиегез бала җанлы кеше иде, үзе ашамаса ашамас, ә балалары турында кайгыртыр иде, дип,  әле дә шул тары ярмасы янчыгы тарихын искә төшерә. Аннары Уфа укытучылар институтында биология укытучысы белгечлеге ала һәм, ниһаять, Бөре педагогия институтын тәмамлап, филология белгечлеге буенча югары белемгә ия була. Безгә, татар балаларына, рус һәм немец телләрен укытты. Аның белемгә омтылыш җиле безгә дә кагылган: әтинең сигез баласы арасында хәрби, галим, икътисадчы, инженерлар бар. Әти – тышкы кыяфәте, өсте-башы, гореф-гадәте буенча безгә үрнәк булды.  

Әтинең укучылары аның өметен акладылар, дигән фикердә без. Ул, җитәкләп, Уфа уку йортларына алып барып урнаштырып йөргән сәләтле укучылары дәрәҗәле кешеләр бүген. Шушы мизгелдә әтинең мине дә, Уфа педучилищесена алып барып укырга кертеп йөргәне бүгенгедәй хәтеремдә. Тапкан язардай шаккатырлык яңалык. Баласын белемле итеп күрәсе килгән һәрбер ата-ана, һөнәри уку йортларында укытып чыгару өчен бөтен көчен куя, дияр берәүләр. Хикмәт шунда ки, ул елны, минем документларны педучилищегә илтеп биреп кайткач, сеңелем Лилия аварияга юлыкты. Ул елларда укытучылар ашлык җыю чорында механизаторларга төшке ашны пешереп кырга илтеп ашатырга тиеш иде. Сәбәбен хәтерләмим, әни урынына барып, ризыкны илтеп кайткан чакта, трактор арбасыннан төшкәндә, 12 яшьлек сеңелем күлмәк итәге эләгеп, арба астында калып каты җәрәхәтләнде. Әти, беренче медицина ярдәмен үзе күрсәтеп, Чакмагыш хастаханәсенә илтеп салды. Мин авыру сеңелем янында калдым, имтиханнарга бара алмадым. Хирург Балабанов: «Абый, баланың аягы төзәлерлек дәрәҗәдә түгел, ампутация ясарга карар кылдык», – диде. Әти шунда: «Юк, туган, кисмисең, мин үзем дә – авыр җәрәхәтле солдатларны сугыш кырыннан алып чыгып үлемнән коткарган фронтовик. Тыныч вакытта аяксыз кыз баланы күз алдыңа китер дә аягын саклап калырга тырыш!» – диде. Рәхмәт ул табиб абыйга, сеңлебезнең әллә ничә җирдән сынган аягын озак дәваладылар, терелде. Ул, әтинең иң яраткан кияве Рәфыйкъ белән ике акыллы бала үстерделәр, оныкларына шатланып яшиләр. Лилиябез шигырьләр иҗат итә, нәни генә җыентыгы басылып чыкты. Авылыбыз турындагысына үзешчән композитор көй язды. Шунысы кызык: ул безнең династиянең «архивариус»ы да әле! Миңа килгәндә, шул 1961 елны мин дә педучилище студенты булдым. Әти белән педучилещега килгәндә, имтиханнар алынган,  төркемнәргә бүленгән. Әти директорны миннән өстәмә рәвештә имтихан алырга күндерә алды. Алай ук та булмагандыр, бәлки, биредә директорыбыз Хөсәенов абый искиткеч акыллы җитәкче, олы шәхес булуын ассызыклап әйтергә кирәктер. Мин моны бүгенге педагогик тәҗрибәмә таянып әйтә алам. Рус теленнән диктантны «5»кә, математиканы «4» кә бирдем һәм мине укырга кабул иттеләр. Соңрак, институтта укыганда да, әти укыткан рус теленнән ятлаган билгеләмәләр коткара иде. Әйтергә кирәк, укытучы Зоя Солтангали кызы Исламова хатирәләренә караганда, ул шулай авылыбызның башка сәләтле балаларын да, Уфага алып барып, укырга кертеп йөргән икән. 
Без әти белән педагогика темаларына еш сөйләшә идек. Хат ташучы Фәүзия апа кочак-кочак газета-журналлар кертә. Үзем дә, укытучылыкка укыгач, «Учительская газета»ны ачам. Андагы В.Шаталовның терәк сигналлары турындагы мәкаләне укып чыккач: «Әти, кара әле, бу укытучы синеңчә укыта икән», – дидем. Ул мәкаләне карап чыкты да, серле бер интонация белән: «Әйе, кызым, без ул укытучы белән киңәшләшеп эшлибез шул», – дип шаяртып куйды. Әти терәк сигналлар методикасын әллә ничә ел элек уйлап чыгарганын беләм бит, үземне укытты. Ләкин аңарда мактану хисе юк иде. Ә миндә бар. Педучилищеның рус теле һәм әдәбияты укытучысы Әлфия Нигъмәтовна, әтинең «Башкортостан укытыусыһы» журналында басылып чыккан мәкаләсен алып кереп, башка студентлар каршында мактагач, әтием белән горурлану хисе чигеннән ашкан башка мизгелне  хәтерләмим.

Безнең өйдә китаплар күп иде, әни әйтмешли, әти китап җыйды да китап җыйды. Татар һәм рус классиклары әсәрләренең үзе тәрбияви әһәмиятле дип санаган урыннарын безгә дә кычкырып укый. Аннары, кызып-кызып бәхәсләшәбез, әни генә туктата. Китапларының, үзе ясаган укыту методикасы әсбапларының каталогын төзеде. Бер мәлне, әни мәктәптән кайтып керсә, ни күрсен: оныкчасы Мәдинә әтинең уку әсбапларын идәнгә таратып җәеп уйнап йөри икән. Әни белән сеңелләрем, әти мәктәптән кайтканчы карточкаларны конвертларга ашыгыч рәвештә тутырып урынына тезеп куйган. Бераздан әти: «Укучылар тәртип белми инде, карточкаларны бутап бетергәннәр», – дип әнигә зарлана икән. Әнигә дөресен әйтергә туры килгән, укучыларына сәбәпсезгә рәнҗемәсен, дигәндер инде. Кайберәүләр әтинең кызулыгын, тиз кабынып китә торган вакытларын искә ала торгандыр, ләкин ул бик тиз суына, соңыннан үкенеп бетә алмый. Нәтиҗәдә, һәрвакыт ул хаклы булып чыга. Шул ук вакытта искиткеч шаян кеше иде. Үзе дә шаярырга ярата, башкаларның да урынлы шаяртуыннан рәхәтләнеп көлә. Әтинең сөйләмендә шаяртып сөйләү, юмор файдалану дигәндә, бик күп мисаллар хәтергә төшә. Мисал өчен бер генә мизгел: күрше яшүсмер кызлар әни машинасында тегү тегәргә, яисә үтүк сорап алып торырга керәләр. Беркөн шулай күрше кызы Сания апа керде. Әти, язып утырган җиреннән: «Сания сеңелем, сиңа багышлап җыр чыгарганнар. Усман Әлмиев абыең әнә: «Сания апа суга бара, көянтәсе алмалы, дип җырлый ич. Каян белгән диген, синең көянтәңнең алмалы икәнен», – диде дә кычкырып көлеп куйды. Ул һәркемгә – бала-чагамы ул, өлкән кешеме, үзенең уңай мөнәсәбәтен күрсәтә белә. Бәлки, шуңа да авылның карты-яше олылап аны исеме белән түгел, «Маһияров абый» дип эндәшәләр иде.

Җыр дигәннән, тавышы әнинеке кебек моңлы булмаса да, җырларга ярата, аннары тагын төнлә уятып сора – ул сиңа теләсә кайсы җырның авторларын, башкаручының исемен әйтеп бирер. Сара апа Садыйкова, Рөстәм абый Яхин көйләрен яратты, урманда печән чапканда, утын кискәндә авыз эченнән көйләп йөрер иде. Илдарына «Ак чәчәкләр»нең персонажы исемен, Илһамына – Илһам абый Шакиров исемен кушты. Барган җиреннән пластинкалар алып кайтса, җәй көннәрендә ачык тәрәзә каршына, эскәмиягә, яңа җыр тыңларга күршеләр җыелган чаклар бер дә онытылмый. Укытучылар клубта спектакль, концерт куялар, әтинең «Зәңгәр шәл»дә Булат ролен уйнаганы истә калган.

Тәрбияви мизгелләрне мәктәпкәчә яшьтәге балалар өчен дә оештыра иде әти. Алар өчен безнең өйдә ел саен чыршы бәйрәме уза торган булды. Кыш бабай күчтәнәчләрен салырга, әтинең биш баласы гәҗиттән кич буена пакет ясый. Анда әллә ни зур күчтәнәчләр булмаса да, бер-ике печенье, өч-дүрт кәнфит инде. Хәзер «дунькина радость» дип йөртелә торган кәнфит барыбыз өчен зур шатлык: күрше Рәфкать абый гармунда уйный, балалар бии, җырлый, кемдер шигырь ятлап килгән, мин Ключникова апа булып көлеп күрсәтәм... Тормыш – сәбәп-нәтиҗәләр чылбыры, дидек. Бу хакыйкатькә олыгая барган саен инана барасың. 17–18 яшьлек яшүсмернең бу коточкыч сугышта күргәннәрен искә алсак, тормышның иң авыр, иң михнәтле чакларында да әти күңелендә изгелеккә, мәхәббәткә урын калган икән, дип куанасың.

Әтинең фронтта санинструктор булып хезмәт иткәндә күргән-белгән тәҗрибәсе авылда да кирәк булды. Авылда нинди генә хәвеф-хәтәр булса да (янгында пешү, суга бату, машина авариясе һ.б.), унике чакрым Балтачтан медицина ярдәме килеп җиткәнче, беренче ашыгыч ярдәмне әти күрсәтә – җәрәхәтләрен чистартып, дезинфекция ясап, бинтлап куя торган булды. Әтинең «кендек әбисе» булганы да бар әле.

Безнең истәлекләрне укучылар арасыннан кайберәүләрдә: «Аларның әтисенең бер дә җитешсез яклары, кимчелекләре булмадымикәнни?» – дигән сорау туар. Кимчелексез кеше буламыни? Тәртип-гамәлләрендә, аралашу мөнәсәбәтендә кыйммәтләрне сайлап файдалану сәләтенә ия булган фронтовик-укытучылар иде шул алар. Шуңа күрә беренче карашка тискәре булып күренгән гамәле дә нәтиҗәдә уңай тәрбияви әһәмияткә ия. Мәсәлән, кат-кат уйлап фикер йөртүче, нечкә күңелле әтиебез өч баласын калада өлкән классларда интернат-мәктәптә укытты. Әйе, атасы-анасы исән балаларны интернат-мәктәптә укыту – бер караганда гәҗәп хәл. Ләкин ул акылы белән шуны да аңлаган: алдынгы техник вузга имтихан биреп керү өчен бүген дә татар баласына рус телен яхшы белү кирәк. Аларга, һичшиксез, гаилә җылысы җитмәгәндер, әмма компетентлы, югары хөрмәткә лаек булган туганарыбыз бүген әтигә рәхмәтле. Шуларның берсе – Илдары, дүрт яшьлек чагында пычтырдап-пычранып беткән үрдәк бәбкәләрен, яхшылап юып, койма җепсәсенә кибәргә элгәне – бүген полковник. Чакмагыш җирлегеннән Бөек Ватан сугышында катнашкан фронтовик укытучылар турындагы мәкаләгә кергән архив документларын ул туплады. Менә тагын бер хатирә: атна ахырында һәр укучы көндәлеккә ата-анасыннан кул куйдыра бит. Әти: «Кара әле, әнисе, гел «5»ле бит монда (көндәлектә). Укытучылар минем кызым булганга куялардыр инде», – дип куяр. Мин үпкәлим, ә әни – безнең арбитр: «Шаярта ул, кызым, әнә үзе дә рус теленнән «5»ле куйган ич», – дип тынычландырыр. Хәзер бу гамәле безне алга таба да масаймыйча, тырыш кеше итеп үстерү чарасы булуын бик яхшы аңлыйбыз. Соңгы бер мисал: кичен безне бер дә клубка кинога җибәрмәде: «Сезгә рөхсәт итсәм, төнлә йөреп йокы калдырып, дәресен хәзерләми килгән укучыларны ачулансам, миңа нәрсә диярләр?» – дип сорауга сорау белән җавап бирер иде. Әтинең шундый «җитешсез» якларын сигез баласы да, үзе укыткан шәкертләре дә саный китсә, мәкалә түгел, китап язарга булыр иде.
Әйткәнебезчә, үзебез дә әти-әниләр без. Оныклар да үсеп бетеп бара. Төп максатыбыз – гаиләдә балалар тәрбияләгәндә, әти кешенең урынын ачыклау, ролен билгеләү, күтәрү, үзебезнең әти кебек әтиләр үрнәгендә; теге яки бу тәрбияви ситуациядәге хәлләрнең чишелешен сайлау мөмкинлеге булганда, ниндиен сайларга тиеш әти кеше? Минем балам үзем турында, үскәч, нәрсә дияр? кебек сорауларга җавап эзләү дә әле ул.

Бу мизгелләрне искә алу фронтовик-укытучыларның батырлыклары өчен алар каршында баш ию, гомере барышында эшләгән гамәлләренә рәхмәтебезне белдерергә омтылышыбыз иде. Аларның гомере бүгенге яшьләргә үрнәк булсын, дип тә искә алынды. Вөҗданы чиста, горур һәм батыр кешеләр – алар илебез тарихында иң авыр дәверләрдә дә көр күңел белән яшәделәр. Бу кыйммәтләр бигрәк тә яшәү мәгънәсен эзләгән яшь буын өчен кирәк. Үткәнен белмәгәннәрнең киләчәге юк, ди бит халык мәкале.

B narpagnom smcre k npukasy Boiickam 2 g’bxpauﬂcmro ¢bpouTa
Ne 0208/1 ot 8.06.1945r., 10 KOTOpOMY rBapIUH crapmmHa M/c MOI'MSIPOB
Munnerosn ®arxynGasHoBHY (paMUIHS U MM — Tak B noKyMmeHnTe), 1925r.
POXKACHHSA, CaHMHCTPYKTOp 20 TaHKOBOH Gpurazsl 5 TaHKOBOro Kopryca,
HarpaxieH opieHoM KpacHoit 3Be31bl, 3anmmcano:

«...B OteuecTBeHHOMN BoiiHe c'sinBaps 1943r. Kues, Byr, IpyT, Sccor
1944r., 2 pasa paden, B KpacHoit Apmun c suBapss  1943r., npussan
Ilexkmorymosckum PBK Bawkupekas ACCP (tak B JIOKYMEHTe), paHee He

&

M TAaHKHCTaM MEIULHHCKYIO ITOMOILb U BBIHEC MX C MOJIS OOSL.

1oz Slcebr okasan Gosee 10 TaHKHCTAM MeTMIMHCKYIO TOMOLLB. BhiHec ¢ moms
605 1 OBUT TSHKENO PaHEH. ..»

B Kaprotexe yuera HarpaxieHHbIX 3HaYMTCA: IB. cTapiuMHa M/c1 MAIU-
SIPOB. MUHHUI'ASIH ®ATXYJIBASTHOBHY, 1925r.p., ypoxenen BACCP,
Yekmaryiuesckoro p-Ha, A. SlHabupauHO (Tak B JOKymeHTe), _CaHHHCTPYKTOp
¢pontosoro sBakomyskra Ne 30, _ Xupypruieckoro Ionesoro IlozsuskHOro
rocrutans Ne 2323, B ydeTHOI KapTOuKe HArPAKACHHOTO HMEETCH 3alliCh O €0
HarpaxzaeHuu opaeHoM Kpachoit 3Besanl npukasom 2 YkpauHckoro ¢pouta
Ne 0208-1 or 8.06.1945r., Harpana Bpyuena 3a Ne 1413121 (tak B JIOKYMEHTE),

